
dEFNYDDIO GLINIADURON A theclynnau SYMUDOL ERAILL YN Y DOSBARTH
Mae’r ddogfen hon yn gosod polisi Prifysgol Morgannwg ynglŷn â defnyddio gliniaduron a theclynnau symudol eraill y gall myfyrwyr ddod â nhw i’r dosbarth a’u defnyddio yn y dosbarth.
Mae’r Brifysgol yn gymuned amlddiwylliannol, aml-hil o staff a myfyrwyr ac mae ynddi amrywiaeth eang o farn, safbwyntiau a ffyrdd o fyw. O’r herwydd, rydym eisiau sicrhau parch i bob aelod o’n cymuned
. Mae’r Brifysgol hefyd yn awyddus i annog myfyrwyr a staff i weithio’n hyblyg ac mae’n amcanu at gynnig amgylchedd dysgu o’r radd flaenaf i’w myfyrwyr. Wrth gysylltu offer personol i rwydwaith y Brifysgol, mae Adran 7 ‘Rheoliadau ar gyfer datblygu, lleoli a defnyddio cyfleusterau cyfrifiadura a thelegyfathrebu’ y Brifysgol yn sicrhau bod unrhyw offer o’r fath yn addas ac y cânt eu defnyddio mewn modd cymdogol a da.
Gall teclynnau fel gliniaduron, tabledi, cyfrifiaduron cledr llaw, a ffonau smart fod yn wych fel offer dysgu yn y dosbarth: mae llawer o fyfyrwyr yn eu defnyddio, er enghraifft, i gymryd nodiadau yn y dosbarth neu i recordio darlithoedd neu rannau o ddarlithoedd er mwyn troi’n ôl atynt yn ddiweddarach. Gallai darlithwyr fynd â hyn gam ymhellach drwy annog myfyrwyr i ddefnyddio dogfennau electronig penodol yn ystod y gwersi. Mae cyfleoedd hefyd i gynnwys dysgwyr yn ehangach, yn arbennig y rhai na allant fod yn bresennol yn gorfforol yn lleoliad ac ar amser penodol y wers, drwy dechnegau dysgu, addysgu ac asesu ‘cyfunol’. Fel yr awgryma un sylwebydd, ‘banning laptops won't force slackers to pay attention. It only hurts the motivated, tech-savvy students’
.
Serch hynny, ar ochr arall y ddadl hon y mae’r sylweddoliad y gallai gliniaduron a theclynnau symudol tebyg darfu ar ddarlithoedd. Er enghraifft, efallai y byddai sŵn tapio ar fysellfyrddau a lluniau’n symud ar y sgrin yn tarfu ar rai myfyrwyr. Hefyd, efallai y byddai cysylltiadau diwifr yn temtio’r myfyrwyr i ddarllen e-byst, ysgrifennu ar Facebook neu wylio fideos ar YouTube yn ystod y gwersi. Nid syndod yw bod gan lawer o ddarlithwyr gwestiynau ynglŷn â sut i reoli’r problemau a all godi wrth i fyfyrwyr ddefnyddio gliniaduron a theclynnau symudol yn y gwersi.
Dyma ganllaw i’r materion hyn, ar ffurf Cwestiynau Cyffredin:

1. A allaf i wahardd gliniaduron neu declynnau symudol o’r dosbarth?

Na. Mae gliniaduron a theclynnau symudol yn offer dysgu angenrheidiol i lawer o fyfyrwyr a gallant fod yn arbennig o ddefnyddiol i fyfyrwyr anabl
. Hyd hyn oed pe byddech yn gwahardd defnyddio gliniaduron a theclynnau symudol yn llwyr, mae rhwymedigaethau o dan Ddeddf Cydraddoldeb 2010 yn golygu y byddai’n rhaid gwneud addasiadau rhesymol ar gyfer myfyrwyr anabl a fyddai’n golygu caniatáu iddynt ddefnyddio cyfrifiadur neu declyn arall yn y dosbarth. Serch hynny, byddai polisi o’r fath, o’i gyfuno â’r addasiad gweledol iawn y byddai’n rhaid ei wneud ar gyfer nifer ddethol o fyfyrwyr sydd ag anabledd yn gyfystyr â datgelu anabledd nad ydynt, efallai, eisiau iddo fod yn beth cyhoeddus. Byddai hyn yn mynd yn groes yn uniongyrchol i nod y Brifysgol o “...greu amgylchedd sydd yn lle cynhwysol i weithio ac astudio lle nad yw nodweddion personol unigolyn yn creu rhwystrau iddynt mewn unrhyw agwedd ar eu gwaith neu’u hastudiaethau” fel sydd wedi’i amlinellu yn y Cynllun Cydraddoldeb

2. A allaf i ofyn i’r myfyrwyr gau eu gliniaduron a’u teclynnau symudol yn ystod rhai gweithgareddau penodol yn y dosbarth?

Gallwch, o fewn rheswm. Gallwch ofyn i liniaduron a theclynnau symudol gael eu cau yn ystod profion neu ffurfiau arholi eraill, yn yr un modd ag y gallech ofyn iddynt gau eu llyfrau gwaith neu eu rhoi heibio (dan yr amgylchiadau hyn, efallai y byddai angen trefniadau gwahanol ar fyfyrwyr anabl er mwyn iddynt ysgrifennu’r arholiad/prawf). Byddai hefyd mwy na thebyg yn rhesymol gofyn i’r myfyrwyr gau eu gliniaduron a’u teclynnau symudol yn ystod gweithgareddau eraill, er mwyn cynnal trafodaeth mewn grwpiau bach er enghraifft, er y gallai defnyddio gliniaduron a theclynnau symudol yn effeithiol fod o gymorth mewn achosion fel hyn hefyd. Er enghraifft, i gasglu gwybodaeth ar bynciau a gaiff ei chrynhoi wedyn gan aelodau’r grŵp. Hefyd, mae gan wahanol fyfyrwyr arddulliau dysgu gwahanol. Felly, er y gallai rhai fod o’r farn nad yw teipio popeth a glywant yn y dosbarth yn eu helpu i ddysgu, efallai y bydd eraill angen trawsgrifio er mwyn prosesu’r wybodaeth yn effeithiol.
3. Mae rhai o fy myfyrwyr wedi cwyno ei bod yn anodd canolbwyntio ynghanol yr holl sŵn tapio a wneir gan eu cyd-fyfyrwyr sy’n defnyddio gliniadur neu declyn arall i wneud nodiadau.

Mwy na thebyg y gallech ddatrys y broblem hon drwy neilltuo rhan o’r dosbarth ar gyfer gliniaduron a rhannau eraill lle na cheir defnyddio gliniaduron. Gofynnwch i’r rhai sy’n defnyddio gliniaduron hefyd i osod y gliniadur ar rywbeth meddal (fel dilledyn) fel na fydd sŵn y tapio yn cael ei chwyddo gan arwyneb caled y ddesg neu’r bwrdd. Gofynnwn i chi beidio â gwahaniaethu’n gyhoeddus yn erbyn defnyddwyr sydd ag anghenion arbennig drwy gyfyngu ar eu defnydd o liniadur neu declyn symudol. Gellir ystyried tiwtoriaid unigol yn bersonol gyfrifol am wahaniaethu yn erbyn myfyrwyr anabl o dan y Ddeddf Cydraddoldeb.
4. Beth allaf i wneud am fyfyrwyr sy’n defnyddio eu gliniaduron neu declynnau symudol byth a beunydd yn y dosbarth i ddarllen e-byst neu fynd ar wefannau cymdeithasol fel Facebook?

Ar wahân i’w hatgoffa ynglŷn â chwrteisi, mae’n bosibl nad oes llawer y gallwch wneud. Os yw myfyrwyr yn dymuno talu ffioedd dysgu ac wedyn treulio eu hamser yn syrffio’r we, yn synfyfyrio neu’n pendwmpian, eu dewis nhw yw hynny – oni bai eu bod yn amharu ar fyfyrwyr eraill. Os ydynt yn amharu ar fyfyrwyr eraill, gweler isod. 
5. Mae sawl myfyriwr wedi cwyno wrthyf ynglŷn â’r cynnwys gweledol y mae un o’u cyd-fyfyrwyr yn edrych arno ar ei liniadur neu declyn symudol yn y dosbarth.

Os yw myfyriwr yn defnyddio gliniadur neu declyn symudol i edrych ar ddelweddau a allai fod yn sarhaus neu’n amhriodol yn y dosbarth byddai gan yr aelod o staff gyfrifoldeb i ofyn iddo/iddi roi’r gorau i wneud hynny yn y dosbarth. Yn yr un modd, petai myfyriwr yn defnyddio gliniadur neu declyn symudol i edrych ar ddeunydd nad yw o anghenraid yn sarhaus ond sydd yn tynnu sylw eraill – fideo o ras geir ar gyflymder uchel, er enghraifft – byddai’n rhesymol ystyried hynny yn achos o amharu ar astudiaethau, gwaith neu amgylchedd gwaith aelodau eraill y dosbarth. Felly byddai’n deg i’r darlithydd ofyn i’r myfyriwr roi’r gorau i’r fath weithgarwch.
6. Rwyf eisiau annog fy myfyrwyr i ddefnyddio’r teclynnau hyn yn fy gwersi, ond pa arferion dysgu, addysgu ac asesu y gallaf eu defnyddio? 

Yn gryno, byddai rhai’n dadlau mai mater o beidio a rhoi’r ddarlith yn ganolbwynt yw’r nod
. Yn hytrach na dweud wrth y myfyrwyr am beidio â defnyddio eu teclynnau yn y dosbarth, efallai y gallech gynnwys y teclynnau hyn yn rhan o’ch arferion dysgu, addysgu ac asesu gan addysgu i’ch myfyrwyr ffyrdd priodol o ddefnyddio eu technoleg. Os byddai angen help arnoch yn hyn o beth, gall CELT ac LCSS fod o gymorth. Gweler http://celt.glam.ac.uk/Enhancing-Learning-Teaching/Technology-Enhanced-Learning a http://teach.glam.ac.uk/
� Mae Arweiniad i’r Rheoliadau ar gyfer datblygu, lleoli a defnyddio cyfleusterau cyfrifiadura a thelegyfathrebu ar gael fan hyn �HYPERLINK "http://lcss.glam.ac.uk/media/files/documents/2011-03-18/Guide_to_regs07.pdf"�http://lcss.glam.ac.uk/media/files/documents/2011-03-18/Guide_to_regs07.pdf� I weld y rheoliadau llawn, ewch i �HYPERLINK "http://academicregistry.glam.ac.uk/media/files/documents/2011-04-14/IT_Regs1.pdf"�http://academicregistry.glam.ac.uk/media/files/documents/2011-04-14/IT_Regs1.pdf� 


� �HYPERLINK "http://www.datamation.com/columns/article.php/3870346/Laptops-vs-Lectures-Lets-Ban-Lectures.htm"�http://www.datamation.com/columns/article.php/3870346/Laptops-vs-Lectures-Lets-Ban-Lectures.htm� I gael golwg arall ar y ddadl hon ewch i �HYPERLINK "http://blogs.swarthmore.edu/burke/2009/05/06/the-laptop-in-the-classroom/"�http://blogs.swarthmore.edu/burke/2009/05/06/the-laptop-in-the-classroom/�


� Caiff y term myfyrwyr anabl ei ddefnyddio fan hyn i gynnwys myfyrwyr sydd ag anawsterau dysgu penodol


� http://hr.glam.ac.uk/hr/equalitydiversity/


� �HYPERLINK "http://www.alex-reid.net/2011/08/the-no-laptop-policy-and-the-1990s-classroom.html"�http://www.alex-reid.net/2011/08/the-no-laptop-policy-and-the-1990s-classroom.html�

